Людмила Гривенная,

 М.Қозыбаев атындағы Солтүстік Қазақстан  университеті
жанындағы “Қазақстан халқы ассамблеясы”
 кафедрасының меңгерушісі.
Қазаққа алғысы шексіз
М.ҚОЗЫБАЕВ АТЫНДАҒЫ СОЛТҮСТІК ҚАЗАҚСТАН УНИВЕРСИТЕТІ ЖАНЫНДАҒЫ “ҚАЗАҚСТАН ХАЛҚЫ АССАМБЛЕЯСЫ” КАФЕДРАСЫНДА ХАЛЫҚАРАЛЫҚ КЕЗДЕСУ ӨТТІ. ҚАШЫҚТАН ӨТКЕН ЖИЫН ЛИТВА ЭТНОСЫНЫҢ ТАРИХЫНА АРНАЛЫП, ОҒАН 60 ТЫНДАУШЫ ҚАТЫСТЫ.
Онлайн шара “Халықтану" және "Қазақстанның этностары мен діндері: тарих және қазіргі заман” атты интерактивті дәрістер аясында ұйымдастырылды. Кездесуде Литва елінің Вильнюс қаласындағы Миколас Ромерис атындағы университеттің профессоры, әлеуметтік ғылымдардың докторы Саулюс Нефас пен елордалық дінтанушы Олег Синяков, қарағандылық және Қазақстан халқы облыстық ассамблеясының өкілдері сөз сөйлеп, литвалықтардың өткен тарихына шолу жасады. Олар литва этносының мәдениеті, тілі мен діні туралы сыр шертті. Қазақ жерін мекендеп отырған литвалықтардың Қазақстан мемлекетінің иесі саналатын ұлтқа алғысы ерекше.
Жиынның өтуіне жергілікті университеттің, теміржол колледжі мен жоғары құрылыс-экономикалық колледжі студенттерінің белсенділік танытқанын айтып өткен жөн. Олар еліміздегі литва халқының тыныс-тіршілігі жайында айтып берді.

